
	  1. Պետական եկամուտների կոմիտե
	 30.12.2024թ

	
	 01/3-2/83216-2024

	 «Հայաստանի Հանրապետության կառավարության 2016 թվականի մարտի 31-ի N 335-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք, որ առաջարկություններ չունենք։
	Ընդունվել է ի գիտություն:

	2. Պետական եկամուտների կոմիտե (ի լրումն նախորդ գրության)
	23.01.2025

	
	01/3-2/2785-2025

	1. Նախագծի 3-րդ կետի 1-ին ենթակետով նախատեսվում է Հայաստանի Հանրապետության կառավարության 31.03.2016թ. N 335-Ն որոշմամբ (այսուհետ՝ Որոշում) սահմանել, որ Հայաստանի Հանրապետության տարածք սեռաբջիջների և սաղմերի ներմուծումն ու արտահանումն իրականացվում են լիազոր մարմնի կողմից տրված եզրակացության (թույլատվական փաստաթղթի) հիման վրա։ Նշվածի վերաբերյալ հայտնում ենք, որ մարդու օրգանների և հյուսվածքների, արյան և դրա բաղադրամասերի, մարդու կենսաբանական նյութերի նմուշների Եվրասիական տնտեսական միության մաքսային տարածք ներմուծմանը և Եվրասիական տնտեսական միության մաքսային տարածքից արտահանմանը վերաբերող կարգավորումները հաստատված են Եվրասիական տնտեսական հանձնաժողովի կոլեգիայի 21.04.2015թ. N 30 որոշման 3-րդ հավելվածով (այսուհետ՝ Հավելված), որի 5-րդ կետի 2-րդ պարբերությամբ սահմանված է, որ ի թիվս Նախագծի 3-րդ կետի 1-ին ենթակետով նշված ապրանքների, նաև այլ ապրանքների «Արտահանում» և «Բացթողում՝ ներքին սպառման համար» մաքսային ընթացակարգերով ձևակերպումն իրականացվում է անդամ պետության մաքսային մարմնին եզրակացության (թույլատվական փաստաթղթի) ներկայացման դեպքում:
Որոշման N 1 հավելվածով հաստատված՝ փոխպատվաստման նպատակով մարդու դոնորական օրգանների և (կամ) հյուսվածքների ներմուծման, արյան և դրա բաղադրամասերի ներմուծման և արտահանման կարգի 2-րդ կետով սահմանված է, որ նույն կարգի պահանջները տարածվում են երրորդ երկրից միայն «Բացթողում` ներքին սպառման համար» կամ «Արտահանում» մաքսային ընթացակարգերով փոխպատվաստման նպատակով մարդու դոնորական օրգանների և (կամ) հյուսվածքների ներմուծման, արյան և դրա բաղադրամասերի` համապատասխանաբար ներմուծման կամ արտահանման նկատմամբ, մինչդեռ Հավելվածի 6-րդ և 7-րդ կետերով սահմանված են մարդու օրգանների և հյուսվածքների, արյան և դրա բաղադրամասերի՝ անդամ պետության մաքսային մարմնին եզրակացության (թույլատվական փաստաթղթի) ներկայացման պարագայում «Բացթողում՝ ներքին սպառման համար» և «Արտահանում» մաքսային ընթացակարգերից բացի նաև այլ մաքսային ընթացակարգերով ձևակերպման վերաբերյալ դրույթներ։
Միաժամանակ հայտնում ենք, որ Հավելվածով սահմանված են նաև եզրակացության (թույլատվական փաստաթղթի) հետ կապված մի շարք դրույթներ, որոնց վերաբերյալ կարգավորումներ Որոշմամբ սահմանված չեն։ Մասնավորապես, Հավելվածի 4-րդ կետի 2-րդ ենթակետով սահմանված է, որ ֆիզիկական անձանց կողմից որպես անձնական օգտագործման ապրանքներ մարդու կենսաբանական նյութերի նմուշների ներմուծումը և (կամ) արտահանումն իրականացվում է եզրակացության (թույլատվական փաստաթղթի) առկայության պարագայում։ Հավելվածի 8-րդ կետով ներկայացված են այն դեպքերը, երբ անդամ պետության մաքսային մարմնին եզրակացության (թույլատվական փաստաթղթի) ներկայացման անհրաժեշտություն առկա չէ, իսկ 9-րդ կետով սահմանված են այն մաքսային ընթացակարգերը, որոնցով արգելվում է ձևակերպել մարդու օրգանները և հյուսվածքները, արյունը և դրա բաղադրամասերը։
Հաշվի առնելով վերոնշյալը՝ առաջարկում ենք քննարկել Նախագծով և Որոշմամբ սահմանվող դրույթները Եվրասիական տնտեսական հանձնաժողովի կոլեգիայի 21.04.2015թ. N 30 որոշմամբ սահմանված վերոնշյալ իրավակարգավորումներին համապատասխանեցնելու նպատակահարմարությունը։
	1.Ընդունվել է մասամբ
Սույն նախագիծը բխում է 2024թ. օգոստոսի 6-ից ուժի մեջ մտած «Մարդու վերարտադրողական առողջության և  վերարտադրողական իրավունքի մասին Օրենքում փոփոխություններ և լրացումներ կատարելու մասին»  ՀՀ Օրենքի պահանջից և մշակվել է  ի կատարումն ՀՀ վարչապետի 22.10.2024թ. N 944-Ա որոշման հավելվածի 8-րդ կետի: Ուստի, հաշվի առնելով սույն նախագծի մշակման նպատակները և վերընշված որոշմամբ սահմանված ժամկետները, նախագծի` շահագրգիռ գերատեսչություններում շրջանառության ավարտը, ինչպես նաև այն, որ նախագծով կարգավորվող ապրանքները` սեռաբջօջները և սաղմը, Եվրասիական տնտեսական հանձնաժողովի կոլեգիայի 21.04.2015թ. N 30 որոշման 3-րդ հավելվածի 6-րդ և 7-րդ կետերով սահմանված մաքսային ընթացակարգերով ձևակերպման ենթակա չեն: Նշված առաջարկը կդիտարկվի Եվրասիական տնտեսական հանձնաժողովի կոլեգիայի 21.04.2015թ. N 30 որոշման 3-րդ հավելվածով սահմանված իրավակարգավորումների համապատասխանության տեսանկյունից Հայաստանի Հանրապետության կառավարության 31.03.2016թ. N 335-Ն որոշման ամբողջական վերանայման շրջանակներում, ինչն առաջիկայում նախատեսվում է իրականացնել: 
Միաժամանակ, Եվրասիական տնտեսական հանձնաժողովի կոլեգիայի 21.04.2015թ. N 30 որոշման 3-րդ հավելվածի 4-րդ կետի 2-րդ ենթակետի, 8-րդ և 9-րդ կետերի դրույթները ներառվել են նախագծում: 


	[bookmark: _Hlk189216918]2. Նախագծի 3-րդ կետի 5-րդ ենթակետի համաձայն՝ սեռաբջիջների ու սաղմերի ներմուծման և արտահանման վերաբերյալ եզրակացությունը (թույլատրման փաստաթուղթ) տրամադրվում է մեկ տարին չգերազանցող ժամկետով՝ անկախ Եվրասիական տնտեսական միության մաքսային սահմանով տեղափոխությունների թվից: Նշվածի վերաբերյալ հայտնում ենք, որ Եվրասիական տնտեսական հանձնաժողովի կոլեգիայի 21.04.2015թ. N 30 որոշմամբ նախատեսված դեպքերում լիցենզիայի և եզրակացությունների (թույլատրման փաստաթուղթ) տրամադրման շրջանակային կարգը հաստատված է Հայաստանի Հանրապետության կառավարության 25․12․2014թ․ N 1524-Ն որոշմամբ հաստատված N 4 հավելվածով, որի 26-րդ կետի համաձայն՝ թույլտվության, եզրակացության գործողության ժամկետը սահմանափակվում է այն օրացուցային տարով, որում տրամադրվել է այն։ 
Հաշվի առնելով նշվածը՝ առաջարկում ենք Նախագծի 3-րդ կետի 5-րդ ենթակետը համապատասխանեցնել Հայաստանի Հանրապետության կառավարության 25․12․2014թ․ N 1524-Ն որոշմամբ սահմանված կարգավորմանը
	Ընդունվել է, նախագծում կատարվել է համապատասխան փոփոխություն

	3. Թույլատվական փաստաթղթերի տրամադրման եղանակների և ժամկետների առնչությամբ հայտնում ենք, որ Հայաստանի Հանրապետության կառավարության 23.11.2023թ. N 2017-Ն որոշման հավելվածով սահմանված կարգի 6-րդ կետի համաձայն՝ թույլատվական փաստաթղթեր տրամադրվում են, ինչպես նաև դրանց ստացման համար ներկայացվող հայտերը, ենթահայտերը, դիմումները և ուղեկցող փաստաթղթերը լրացվում և ներկայացվում են էլեկտրոնային եղանակով՝ «Հայաստանի Հանրապետության արտաքին առևտրի ազգային մեկ պատուհան» էլեկտրոնային հարթակում հասանելի «Թույլատվական փաստաթղթեր» համակարգի միջոցով՝ բացառությամբ նույն կարգի 7-րդ կետով սահմանված դեպքերի: Նույն կարգի 7-րդ կետի համաձայն՝ անհաղթահարելի ուժի առկայության դեպքերում, ինչպես նաև օտարերկրյա պետական մարմիններին, իրավաբանական և ֆիզիկական անձանց ներկայացնելու անհրաժեշտության դեպքում թույլատվական փաստաթղթերը կարող են տրամադրվել նաև թղթային տարբերակով։ Նշված կարգի 8-րդ կետի համաձայն՝ թույլատվական փաստաթղթերի տրամադրումն իրականացվում է Հայաստանի Հանրապետության համապատասխան բնագավառը կարգավորող օրենսդրությամբ սահմանված կարգով և նույն կարգով սահմանված ժամկետներում՝ բացառությամբ նույն կարգի 11-րդ և 12-րդ կետերի, իսկ 9-րդ կետի համաձայն՝ թույլատվական փաստաթղթի տրամադրումը կամ այդ փաստաթղթի տրամադրման մերժումը պետական կառավարման լիազոր մարմնի կողմից իրականացվում է համապատասխան հայտը (ենթահայտը, դիմումը) գրանցելուց հետո մեկ աշխատանքային օրվա ընթացքում՝ բացառությամբ նույն կարգի 11-րդ և 12-րդ կետերի։ Հետևաբար՝ առաջարկում ենք թույլատվական փաստաթղթերի տրամադրման եղանակների և ժամկետների առնչությամբ Որոշմամբ և Նախագծով սահմանված դրույթները համապատասխանեցնել Հայաստանի Հանրապետության կառավարության 23.11.2023թ. N 2017-Ն որոշմամբ սահմանված կարգավորումներին։
	Ընդունվել է, նախագծում կատարվել է համապատասխան փոփոխություն
Հաշվի առնելով, որ «Թույլատվական փաստաթուղթ» համակարգի արդիականացման շրջանակներում քննարկվում է նաև փոխպատվաստման նպատակով մարդու դոնորական օրգանների և (կամ) հյուսվածքների ներմուծման կամ արյան և դրա բաղադրամասերի ներմուծման և արտահանման համար տրամադրվվող մեկանգամյա լիցենզիայի թվայնացումը, եզրակացության (թույլատրման փաստաթղթի) թվայնացման հարցը կդիտարկվի և համակարգային լուծում կտրվի նշած գործընթացի շրջանակներում: 
Ինչ վերաբերում է ժամկետներին, ապա Հայաստանի Հանրապետության կառավարության 23.11.2023թ. N 2017-Ն որոշման հավելվածով սահմանված կարգի 4-րդ կետի 3-րդ ենթակետում թվարկված  փաստաթղթերում փոխպատվաստման նպատակով մարդու դոնորական օրգանների և (կամ) հյուսվածքների ներմուծման կամ արյան և դրա բաղադրամասերի ներմուծման և արտահանման համար տրամադրվվող մեկանգամյա լիցենզիայի տեսակը նախատեսված չէ: 
Բացի դրանից, ՀՀ կառավարության 31.03.2016թ. N 335-Ն որոշման և սույն նախագծով սահմանված ժամկետները համահունչ են Եվրասիական տնտեսական հանձնաժողովի կոլեգիայի 21.04.2015թ. N 30 որոշման 3-րդ հավելվածի 13-ր կետով սահմանված ժամկետներին:

	3. Ֆինանսների նախարարություն
	23.01.2025

	
	01/34/890-2025

	Նախագծով նախատեսվում է կանոնակարգել սեռաբջիջների և սաղմի արտահանման և ներմուծման հետ կապված իրավահարաբերությունները, համապատասխանեցնել ՀՀ կառավարության 31.03.2016թ. N 335-Ն որոշման (այսուհետ՝ Որոշում) լիազորող նորմը «Մարդու վերարտադրողական առողջության և վերարտադրողական իրավունքի մասին» ՀՀ օրենքի համապատասխան հոդվածին, սահմանել սեռական բջիջների և սաղմի արտահանման և ներմուծման համար հայտատուի կողմից ներկայացվող փաստաթղթերը, Կենսաբանական ծնողի (ծնողների) գրավոր համաձայնության և բժշկական օգնության ու սպասարկման համապատասխան տեսակի լիցենզիա ունեցող բժշկական կազմակերպության տրամադրած տեղեկանքի ձևերը: 
Նախագծի 11-րդ կետով սահմանվում է, որ սեռաբջիջների և սաղմերի ներմուծման, արտահանման համար եզրակացություն (թույլատրման փաստաթուղթ) ստացած հայտատուները տեղափոխում իրականացնելու օրվանից երեք աշխատանքային օրվա ընթացքում պարտավոր են տեղեկացնել անդամ պետության լիազորված մարմնին (այն մարմինն է, որը տրամադրում է եզրակացությունը, սեռաբջիջների ու սաղմերի ներմուծում կամ արտահանում իրականացնելու մասին)։
Միաժամանակ, մեկ այլ դեպքի համար (մեկանգամյա լիցենզիա) որոշմամբ սահմանված է, որ մեկանգամյա լիցենզիա ստացած հայտատուների դեպքում լիցենզիայի կատարման վերաբերյալ տեղեկությունները մաքսային մարմինն է ներկայացնում լիազոր մարմին (այլ ոչ թե հայտատուն)՝ «Արտաքին առևտրի մեկ պատուհան համակարգի» միջոցով կամ էլեկտրոնային եղանակով։
Հաշվի առնելով վերոգրյալը, ինչպես նաև կարևորելով մեկ պատուհան սկզբունքով ծառայությունների մատուցումը՝ առաջարկում ենք եզրակացություն  ստացած հայտատուների դեպքում նույնպես ապրանքների ներմուծման կամ արտահանման մասին տեղեկատվությունը «Արտաքին առևտրի մեկ պատուհան համակարգի» միջոցով կամ էլեկտրոնային եղանակով լիազոր մարմին տրամադրելու համար սահմանել համապատասխան կարգավորումներ։
	Ընդունվել է, նախագծում կատարվել է համապատասխան փոփոխություն

	4. Արդարադատության նախարարություն
	31.01.2025

	
	/27.3/2102-2025

	1. «Հայաստանի Հանրապետության կառավարության 2016 թվականի մարտի 31-ի N 335-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծով (այսուհետ՝ Նախագիծ) նախատեսվում է Հայաստանի Հանրապետության կառավարության 2016 թվականի մարտի 31-ի N 335-Ն որոշման (այսուհետ՝ Որոշում) մեջ կատարել փոփոխություններ և լրացումներ: Անհրաժեշտ համարելով անդրադառնալ Որոշման լիազորող նորմերին՝ հայտնում ենք, որ Որոշմամբ հաստատվել է նաև թմրամիջոցների, հոգեմետ (հոգեներգործուն) նյութերի կամ դրանց պրեկուրսորների ներմուծման և արտահանման կարգը, ինչպես նաև Հայաստանի Հանրապետության կողմից երրորդ երկրների հետ առևտրի դեպքում մարդու օրգանների և հյուսվածքների, արյան և դրա բաղադրամասերի ցանկը, մինչդեռ՝ Որոշման նախաբանում բացակայում է դրանց հաստատման համար հիմք հանդիսացող լիազորող նորմերը, ինչի կապակցությամբ հարկ է նկատի ունենալ, որ ՀՀ Սահմանադրության 6-րդ հոդվածի 1-ին մասի համաձայն՝ պետական և տեղական ինքնակառավարման մարմիններն ու պաշտոնատար անձինք իրավասու են կատարելու միայն այնպիսի գործողություններ, որոնց համար լիազորված են Սահմանադրությամբ կամ օրենքներով: Նույն հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: 
«Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:

[bookmark: _Hlk189228872]Միաժամանակ, առաջարկում ենք Որոշման նախաբանում ««Մարդու արյան և դրա բաղադրամասերի դոնորության և փոխներարկումային բժշկական օգնության մասին» Հայաստանի Հանրապետության օրենքի 6-րդ հոդվածի» բառերը փոխարինել ««Մարդու արյան և դրա բաղադրամասերի դոնորության և փոխներարկումային բժշկական օգնության մասին» օրենքի 6-րդ հոդվածի 1-ին մասի 3-րդ կետի» բառերով: 

	Ընդունվել է մասամբ
Սույն նախագիծը բխում է 2024թ. օգոստոսի 6-ից ուժի մեջ մտած «Մարդու վերարտադրողական առողջության և  վերարտադրողական իրավունքի մասին Օրենքում փոփոխություններ և լրացումներ կատարելու մասին»  ՀՀ Օրենքի պահանջից, որը լիազորել է ներառել որոշման մեջ սեռաբջիջների և սաղմի ներմուման ու արտահանման վերաբերյալ դրույթներ և մշակվել է  վերջինիս կիրարկումը ապահովելու նպատակով, ուստի ՀՀ կառավարության կողմից 2016թ. ընդունված N335 նախաբանում թմրամիջոցների, հոգեմետ (հոգեներգործուն) նյութերի կամ դրանց պրեկուրսորների ներմուծման և արտահանմանը վերաբերող դրոււյթների կապակցությամբ լիազորող նորմ ապահովելու խնդիրը դուրս է սույն նախագծով կանոնակարգվող հարցերի շրջանակից: 

Ընդունվել է, նախագծում կատարվել է համապատասխան փոփոխություն 

	2. Նախագծի 1-ին կետով նախատեսված լրացման արդյունքում անհրաժեշտություն կառաջանա համապատասխան լրացում կատարել նաև Որոշման վերնագրում՝ հիմք ընդունելով «Նորմատիվ իրավական ակտերի մասին» օրենքի 12-րդ հոդվածի 1-ին մասը, համաձայն որի՝ նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը: 
	Ընդունվել է, նախագծում կատարվել է համապատասխան փոփոխություն

	3. Նախագծի 2-րդ կետի «իրավունքի» բառն անհրաժեշտ է փոխարինել «իրավունքների» բառով՝ նկատի ունենալով «Մարդու վերարտադրողական առողջության և վերարտադրողական իրավունքների մասին» օրենքի վերնագիրը:

	Ընդունվել է, նախագծում կատարվել է համապատասխան փոփոխություն

	4. [bookmark: _Hlk189227086][bookmark: _Hlk189227137][bookmark: _Hlk189227164]Նախագծի 3-րդ կետի 3-րդ ենթակետով նախատեսված լրացման արդյունքում անհրաժեշտություն կառաջանա որոշման հավելված 1-ի 4-րդ կետի 2-րդ ենթակետի «:» կետադրական նշանը փոխարինել «.» կետադրական նշանով: Բացի այդ, նշված ենթակետով լրացվող 3-րդ ենթակետի «ձեռնարկատերերը» բառից հետո անհրաժեշտ է լրացնել «(այսուհետ՝ հայտատու)» բառերը՝ նկատի ունենալով Նախագծի 3-րդ կետի 6-րդ ենթակետով լրացվող 7.1-ին կետում կիրառվող «հայտատու» ձևակերպումը:
	Ընդունվել է, նախագծում կատարվել է համապատասխան փոփոխություն

	5. Նախագծի 3-րդ կետի 4-րդ ենթակետում կիրառվում է «սաղմերի (էմբրիոնների)» ձևակերպումը, մինչդեռ մյուս կարգավորումներում՝ «սաղմերի» ձևակերպումը: Նկատի ունենալով «Նորմատիվ իրավական ակտերի մասին» օրենքի 15-րդ հոդվածի 2-րդ մասը, համաձայն որի՝ նորմատիվ իրավական ակտում միևնույն միտքն արտահայտելիս կիրառվում են միևնույն բառերը, տերմինները կամ բառակապակցությունները` որոշակի հերթականությամբ՝ անհրաժեշտ է ձևակերպումները համապատասխանեցնել միմյանց:
	Ընդունվել է, նախագծում կատարվել է համապատասխան փոփոխություն

	6. Նախագծի 3-րդ կետի 5-րդ ենթակետում «6.1-րդ», 6-րդ ենթակետում «7.1-րդ», 8-րդ ենթակետում «10.1-րդ», 9-րդ ենթակետում «11.1-րդ» բառերն անհրաժեշտ է համապատասխանաբար փոխարինել «6.1-ին», «7.1-ին», «10.1-ին» և «11.1-ին» բառերով: Բացի այդ, նշված կետերի և Նախագծի 3-րդ կետի 11-րդ ենթակետով լրացվող 24.1-ին կետի համարակալումը բացակայում է, ուստի կարգավորումներից առաջ համապատասխանաբար անհրաժեշտ է լրացնել «6.1.», «7.1.», «10.1.», «11.1.» և «24.1.» թվերը: 
	Ընդունվել է, նախագծում կատարվել է համապատասխան փոփոխություն

	7. Նախագծի 4-րդ հոդվածով նախատեսվում է Որոշման 3-րդ հավելվածի ցանկի 28-րդ կետի «սեռական բջիջներ և սաղմեր (էմբրիոններ)» բառերը փոխարինել «սեռաբջիջներ ևսաղմեր» բառերով: Հայտնում ենք, որ նախատեսված փոփոխությունը չի ինկորպորացվի, ուստի անհրաժեշտ է վերանայել՝ հաշվի առնելով, որ Որոշման 3-րդ հավելվածի ցանկի 28-րդ կետում բացակայում են «սեռական բջիջներ և սաղմեր (էմբրիոններ)» բառերը:
	Ընդունվել է, նախագծում կատարվել է համապատասխան փոփոխություն

	5. Վարչապետի աշխատակազմի սոցիալական վարչություն
	19.02.2025

	8. 
	02/11.2/5538-2025

	1. 1. Նախագծի 1-ին կետով առաջարկվում է լրացում կատարել որոշման 1-ին կետի 1-ին ենթակետում, սակայն նախագծով փոփոխություն չի կատարվում որոշման 1-ին կետի 1-ին ենթակետով սահմանված 1-ին հավելվածի վերնագրում, ինչի արդյունքում առաջանում է  անհամապատասխանություն կառավարության որոշման 1-ին կետի 1-ին ենթակետի և 1-ին հավելվածի վերնագրի միջև.
լրացվող պարբերության վերջում անհրաժեշտ է ավելացնել » կետադրական նշանը և այլն.
	Ընդունվել է, նախագծում կատարվել է համապատասխան փոփոխություն

	2. 2. նախագծի 1-ին կետի 12-րդ ենթակետով առաջարկվում է փոփոխություն կատարել որոշման 1-ին հավելվածի 8-րդ կետում: Նշված փոփոխության մասով անհրաժեշտ է նկատի ունենալ Կառավարության 2023 թվականի ապրիլի 6-ի N 480-Ն որոշմամբ նույն կետում կատարված փոփոխությունը, որը դեռևս ուժի մեջ չի մտել՝ հետագայում խնդրահարույց դեպքերից խուսափելու համար.
	Ընդունվել է, նախագծում կատարվել է համապատասխան փոփոխություն

	3. 3. նախագծի 1-րդ կետի 22-րդ ենթակետով նախատեսվում է որոշման N 1 հավելվածի N 5 ձևից հետո լրացնել նոր NN 6, 7, 8 ձևերով՝ համաձայն հավելվածի, սակայն նախագծի փաթեթում հավելվածը առկա չէ: 
	Ընդունվել է

	4. 4. Նախագծում առկա են բազմաթիվ վրիպաակներ, օրինակ՝
ա. նախագծի 1-ին կետում որոշման վերնագիրը չի համապատասխանում ՀՀ կառավարության 2016 թվականի մարտի 31-ի N 335-Ն որոշման վերնագրին.
բ. նախագծի 1-րդ կետի 4-րդ ենթակետում «ձևերի» բառը անհրաժեշտ է փոխարինել «ձևերի:» բառով.
գ. նախագծի 1-րդ կետի 10-րդ ենթակետով լրացվող պարբերության վերջում անհրաժեշտ է ավելացնել » կետադրական նշանը և այլն.
	Ընդունվել է, նախագծում կատարվել է համապատասխան փոփոխություն

	6. Վարչապետի աշխատակազմի իրավաբանական վարչություն
	19.02.2025

	
	02/11.2/5538-2025

	1. Նախագծի 1-ին կետի 11-րդ ենթակետի համաձայն՝ եզրակացության (թույլատրման փաստաթուղթ) ստացման համար հայտատուն լիազոր մարմնին է ներկայացնում եզրակացության (թույլատրման փաստաթուղթ) նախագիծ: Գտնում ենք, որ հայտատուի համար նման պահանջ սահմանելու իրավաչափությունը հիմնավորված չէ, հաշվի առնելով, որ ըստ նախագծի եզրակացությունը տրամադրում է լիազոր մարմինը:

	Պահանջը սահմանված է Եվրասիական տնտեսական հանձնաժողովի կոլեգիայի 21.04.2015թ. N 30 որոշման 3-րդ հավելվածով 16-րդ կետի «ա» ենթակետով:

	2. Նախագծի 1-ին կետի 22-րդ ենթակետով նախատեսվում է որոշման N 1 հավելվածի N 5 ձևից հետո լրացնել նոր NN 6, 7, 8 ձևերով` համաձայն հավելվածի: Մինչդեռ, նախագծում բացակայում է նոր լրացվող NN 6, 7, 8 ձևերի վերաբերյալ հավելվածը:
	Ընդունվել է 



